
Piitsuussutsip killinganik kingusinnerpaamik UPA 2016-imut atatillugu
aalajangersaaqqullugit Naalakkersuisut peqgqunegarnissaannik Inatsisartut
aalajangiiffigisassaattut siunnersuut.
UPA2015/37

llaqutariit meerartallit akornanni piitsuussuseq immikkut ukkataralugu aningaasatigut
naligiinnginnerup piitsuussutsillu akiornegarnissaanut iliuusissatut pilersaarusioqqullugit
Naalakkersuisut peqquneqgarnissaannik Inatsisartut aalajangiiffigisassaattut siunnersuut.
Iliuusissatut pilersaarut kingusinnerpaamik UKA 2016-imut atatillugu

inaarsarneqareersimassaag.

(Inatsisartunut llaasortaq Aaja Chemnitz Larsen, Inuit Atagatigiit)

Siullermeernegarnera

Inatsisartunut ilaasortaq Aaja Chemnitz Larsen Inuit atagatigiit, Inatsisartut aalajangiffigisassaanik
marlunik siunnersuuteqarpoq tassalu piitsussutip killinganik Naalakkersuisut
aalajangersaanissaannik, kiisalu ilaqutariit meerartallit akornanni piitsuussuseq immikkut
ukkataralugu aningaasatigut naligiinnginnerup piitsuussutsillu akiornegarnissaanut iliuusissatut

Naalakkersuisut pilersaarusioqqullugit, tamannalu Partii Naleggamiit oqaaseqarfigissavarput.

Partii Naleqgamiit inuit atugaasa assigiinnerulernissaat ilungersuullugu anguniagaraarput,
inegarnermut akiliutit appartinnegarnissaat ilungersuupparput, aamma angutserlugu
ilungersussaagut, tassami takusinnaavarput ilaqutariippassuit, utoqgaat, anaanat ataatallu kisimiittut,
ganoq inuuniarnikkut atorsartigisut, tassami aningaasarsiat amerlanerpaat ineqarnermut

kiassarnermut gaammagqutinullu akiliutiginegartarmata.

Nunatsinni ilaqutariit meerartallit akornanni atukkatigut naligiikkunnaariartuinnarneq ukiuni

makkunani annertusiartuinnartoq takullugulu misigisimalersimavarput, ilaatigullu ilaqutariit



ajornartorsiutaat amerliartuinnarlutik annertusiartuinnarlutillu, aammalu inissaalegineq

inigisaminnillu anisitaasartut amerliartornerat ernumatigissallugu pissutissagarpugut.

Taamatullu ingerlaannarsinnaanngitsugut pingaartumik ilaqutariit meerartallit eqgarsaatigalugit

Partii Naleqgamiit ogaatigissavarput.

Taakkuinnaanngillat inuit akornanni pissagarnerusut pissakinnerusullu akornanni inuttut atukkatigut
pissagarnikkullu assigiinngissuterujussuaq alliartuinnarpoq tamannalu Partii Naleggamiit

akuersaanngilluinnarparput.

llaqutariit meerartallit akissaatikinnerusut inuuniarnikkut atugaat ogitsuinnaanngitsut aammalu
ilungersunarsiartuinnartut atukkat ersarissumik takussaaleriartorput. Inigisamut akiliutit
gaffakkiartuinnartut, meerartallit inigisaminniit aniatinneqgartut takullugit misigalugillu
ogitsuinnaanngillat, susassareqatigiittullu ikiogatigiilluta pissutsit pitsaanerulernissaat

angusariagalerparput.

Taavalu meeqgat isumannaatsumik peroriartussappata aamma inuussutissagarlutik inegarnikkut
isumannaatsumik atugassagartitaasariagarput, aammalu soorunami ulluinnarni atugaat

pitsaanerulersinneqgassasut sulissutigisariagarparput.

Meeqqgat atugaasa assigiinnerulernissaat pingaartumik inuussutissagarnikkut atisassagarnikkullu
qulakkeertariagarparput. Angajogqaat akissarsiakitsut meerartallit ulluinnarni inuuniarnermikkut
atugaat sukumiisumik qulaajaffigalugit inuuniarnissamut nallersuuttumik ikiorsiiffiginegarnissaat

suliarisariagarparput.

Inegarnikkut meeqganut tapit nalilersoqgissaarnissaat aammalu inegarnermut tapiissut ganoq
naleqqussarnegarsinnaanersoq eqqartuiffigeqqittariagalersoq Partii Naleggamiit ogaatigissavarput,

ilagutariinnut meeralinnut pitsaanerusumik atugassagarfiusinnaanngorlugu.

Aammalu utoqgaat siusinaartumillu sulisinnaajunnaarnersiutillit inegarnerminnut akiliutaat
ilanngullugit aaqqissuuttariagalerput, tassami inuuniarnikkut taakkua atugaat ogitsuinnaanngillat
inegarnerminnut akiliguunik taava gaammatip naanissaanut assorujussuag

ajornartorsiuteqalereertarput allaat inuussutissagarniarnermikkut ajorluinnartumik inissittarlutik.

Pissutsit tamakku pitsaanerulissappata, ilaatigut ikiorsiisarnermut tunngasut piaartumik

suliarinegartariagalerput, tassami inogatigut ilaatigut aningaasarseqqinnissamik tungaanut



inuuniarnikkut aningaasagarnikkullu ajornartorsiorujussuartarnerat taamatut

ingerlaannarsinnaanngimmat.

Isorliunerusuni nunagarfinnilu inuit najugallit, ilaatigullu annertuumik suliffissaaleqgiffiusut,
ilaatigut ilungersunartumik aningaasagarniarnermikkut inissisimasarput, suliffissaarunnermi
aningaasat ikiorsiissutit annikippallaarnerat pissutigalugu, tamannalu aamma meeqqat

ilaqutariippassuillu eqgarsaatigalugit tulluanngilluinnarpoq.

Piitsuussuseq akiorneqgassappat innuttaasut gaammarsaaffigineqgarnissaat, suliffissagarnissaat,
ilinniarsimanissaat, ilinniartitaanermilu gaffassaajuarnissat pinngitsoorneqgarsinnaanngitsut Partii

Naleqggamiit ogaatigissavarput.

Kiisalu inuttut pisinnaatitaaffiit ataqginnegarnerullutik atornegalersuuppata taava imminut
pilersornikkut anguneqarsinnaagaluartut massakkut atunngilagut tamannalu ilungersunarluinnarpoq.
Tassami aalisarsinnaanngitsut piniarsinnaanngitsut tunisisinnaanngitsullu piitsuussutsimik

eqgornerlunnegartarmata.

Piitsuussuseq gaangeriartornegassappat ilaqutariillu meerartallit ingerlalluarnerulissappata
inuussutissarsiornikkut mattussuinerput gaangertariagalerparput. Tassami
akuersaarnegarsinnaanngilag inuit nammineerusukkaluartut periarfissaarutsillugit, taamaallaat

pisortanik ikiornegarnissaanik kaammattorutsigit ajorluinnarmat.

Piitsuussuseq akiorneqgassappat, sulisinnaasut tamaasa atortariagalerpagut, taamaaliornikkut aamma
kinguariit ingerlalluarnerusinnaanerat angunegarsinnaammat. Taamaattumik aamma inuusaatsitta
allanngortinnissaanut piumassusegarnerusariagarpugut tassami ilinniarsimassutsikkut
annertusaagutta namminneq piitsuussuseq atugarput gaangeriartorsinnaagatsigu, taamaattumik

nunagarfinni illogarfinnilu ilinniartitaanikkut atugassarititaasut pitsanngorsartuartariagarput.

Kisianni aamma uagutsinnut tatiginerulissagutta taava kalaallit sulisinnaasut tamaasa
atorneqgarnissaat atortariagalerparput. Kalaaleqatitta suliffissarsioraluarlutik periarfissagartitaanatik

misilittagaganngitsutut nalilerneqgartarnerat peerluinnartariagalermmat.

Kina ogarpa misilittaganngitsog, nunami maani najugagarpoq inuusaaserput nunarpullu
minnerunngitsumillu inuiagatigiit ilisimavaat ogaatsigut atorlugit sulissutissavaatigut
minnerunngitsumillu nunarput inuiaallu kiffartuutissallugit, taamaattumik avataaniit tikisitanik

nalikinnerusutut uagutsinnut inissittarnerput tassa tamaanga killegartariagalerpog.



Piitsuussuseq ogaaseq tusarnerpallaanngikkaluartoq atorpara siunnersuutegartup sagqummiussamini

tunngavilersuinera ataqqgillugu.

Kisianni tassa paasinarluarpoq atukkatsigut naligiinnerulissagutta aningaasagarnikkut atukkat
isiginngitsuusaaginnarsinnaajunnaarpagut ilagut katagarpagut pissakinnerusut
pissakinneruleriartuinnarput pisuut pisuunngoraluttuinnarput taamatut ingerlaannarsinnaanngilagut

atukkatigut naligiinnerulertariagarpugut tamannalu Partii Naleggamiit sulissutiginiarparput.

Aalajangiiffigisassamik siunnersuuteqgartup tunngavilersuutai isumagatigalugit Peqginnissamut

isumaginninnermullu ataatsimiititaliami suliarinegarnissaa innersuussutigaarput.



